
Kgatisopaka ya Grain SA ya

Akanya leano la batsweletsi ba ba hlabologago
papatSo ya lehea

B ontSi bja batSweletSi bo kgona gabo- Fankase ya * Sclerotinia”

Bala Ka Gare:

tse go itogela maano malebana le
N . ye e hlaselago sonoplomo
tSweletSo ya bona ya sehla se sefsa. .
le dinawasoya

Ba akanya maano mabapi le kgetho ya peu,
taolo ya ngwang, mananeo a monontsha, le
gona ba tseba ge eba ba tlile go lema goba Grain SA e bolediSana le...
ba nyaka go diriSa mokgwa wa ga se leme TO Mdluli

selo (no-till). Sehleng sohle balemi ba lekola
dibjalo tSa bona mme ba amantSha maano a
bona le maemo a a bago gona, go swana le
matshwenyego a dikhunkhwane goba pula
ye e diegago. Ge ba loga maano a ngwaga
wo mofsa balemi ba swanetSe go dula ba
gopola mebaraka — ya gae le ya lefase.

Ofisi ya polaseng
— sehlokwa goba morwalo?

Leano le lebotse la papatSo ya mabele le
nyaka gore molemi a akanye thekiSotebanyo
(price target) ya gagwe — thekiSo yeo e ka
bago moputso wa maitekelo a gagwe. Se
se ra gore thekiSo ye molemi a rekiSago
ditSweletSwa tSa gagwe ka yona e swanetSe
go mo kgontSha go lefela ditshenyegelo tSohle
a be a Sale le poelo, go sego bjalo maitekelo
a gagwe ga a na mohola. Maano a go fapa-
fapana a papatSo a swanetSe go hlaolwa go
humana dithekiSotebanyo tSeo. Maano a e ka
ba a mehutahuta goba a ka lebantShwa go
moreki 0 tee, eupSa a swanetSe go fetolega
le gona a swanetSe go hlahlobja ka tekanelo.
Madimabe ke gore gantSi molemi o tlame-
gile go rekiSa ka thekiSo efe le efe yeo a ka e
humanago ka ge a swanetSe go lefa dikoloto
tSa gagwe; go ka ba kaone kudu ge molemi a
ka ikamantSha le maemo a mmaraka mme a
emela thekiSo ye a e nyakago.

Go na le dintlha tSe nne tSe bohlokwa tSeo
di huetSago leano la papatSo:

KOKO JANE O RE...

ka re dipula di na gape ka go phatlalala

— balemi ba bangwe ba na le mahlatse

mola ba bangwe ba a hloka. Go boima

ge o le yo mongwe wa bao ba hlokago
mahlatse! Le ge go le bjalo, se sa felego se a hlola
mme re holofela gore dipula tSe re di tiwaetSego di tla
na gape mo nakong ye e tlago.

Go tloga maloba ke hlobaetswa ke taba ya mai-
tshwaro — o ka re batho ba bangwe ba dira tSa go
se loke ka go gopola gore ba ka se lemogwe. Taba
ye e nyamiSa kudu. Botshepegi ke selo seo motho
a se kego a no bo tSeiSa phefo — lentSu la gago e
swanetSe go ba lentSu la gago mme o se ke wa hla-
noga. Mohlamongwe o ka ipotSiSa gore ke ka lebaka
lang ke ngwala ka taba ye?

Balemi ba bantsi ba humana dikadimo tSa go lefe-
la tSweletSo ya dibjalo tSa bona — ba adima tShelete go
kgwebo ya agri goba go Land Bank. Dibjalo tSe di lego
masSemong ke karanti ya pusetSo ya kadimo, mme
gantSi dikhamphani tSa inSorense di kgatha tema go
kgonthi§a gore ditseno di be gona le ge dibjalo tSeo di
ka senyega ka baka la maemo a mabe a boso. Molemi
o tlamegile go buSetSa kadimo mola a bunne.

Ba mokgatlo wa kadimo, le ge e le baeletsi le
bona balemi ba kganyoga go tseba puno yeo ba ka
e letelago, ka fao go dirwa ditekanyetSo ka mehla.
DitekanyetSo tSe di nepagetSe kudu — bahlankedi ba
dikhamphani tSa inSorense ba na le bokgoni bja go
phetha ditekanyetSo masemong ka nepagalo mme
ga se gantsi ba fosa.

Ge puno e lekanyeditSwe ya bewa palong ya di-
tone tSe 4/hektare, go no fa mohlala, gomme molemi
a tlisa ditone tSe 3/hektare fela, go ba molaleng gore
mabele a mangwe a iSitSwe mo gongwe. Manyami
ke gore taba ye e tloga e direga gantsi — balemi ba iSa
karolo fela ya mabele ao ba a bunnego go mokgatlo
wo o ba adimilego tShelete, mme ao a Salago ba a iSa
mo gongwe ba a rekiSa kheSe. Ka mantSu a bonolo
SE SE BITSWA BORADIA. Bonokwane bjo bo dirwa
ka mekgwa ya go fapana — ba bangwe ba iSa mabele
mabolokelong a a fapanego, mola ba bangwe ba a
iSa bobolokelong botee, eupSa ba bolela gore karolo
ye nngwe ke puno ya yo mongwe.

Madimabe ke gore gantSi maaka a tSwelela
molaleng, mme batho ba lemoga gore balemi ba
bangwe ga ba tshepege. Sephetho ke gore balemi
bao ge ba ka kgopela kadimo gape ka moso mo-
kgatlong ofe kapa ofe ba ka se atlege gabonolo.
Hle, wena molemi ge o le tlalelong o hloka tShelete,
bolediSana le ba mokgatlo wa dikadimo, bakeng sa
go sepediSa bonokwane — ke go ipakela mathata ka
go itshenyetSa leina! Nnete ke gore: bonokwane ga
bo na puno! 4

PAPATSO

¢ Akanya leano la papatso ya lehea

Maikutlo a motho malebana le papatSo
Na o hloriSwa ke go bona dithekiSo di fe-
toga letSatSi le letSatSi mola o leka go rekisa
ka thekiSo ya godimo ya ngwaga? Na o
hlobaetSwa ke go se be le nnete ya gore o tla
kgona go rekiSa ka thekiSo ya godimo ya se-
hla? Na o motho yo a laolago dikgonagalokotsi
(risk manager) le go nepisa malebiSa a le-
bakatelele, e lego go hlola poelo? O na le nnete
ya gore o swanetSe go rekisa ditSweletSwa tSa
gago ka thekiSo efe go kgona go lefela ditshe-
nyegelo tSa gago?

Dinyakwa t$a letlotlo

malebana le kgwebo

Hlaola ditshenyegelo mabapi le tSweletSo
o akaretSe le ditshenyegelo tSa gago tSa
boiphediso, ke moka o akanye poelo ye e ka
go kgotsofatSago mola o tloSitSe ditshenyegelo
tSa tSweletSo. Hlaola dikgonagalokotsi o be o
itemoSe maemo a kgwebo ya gago: na e ka
kgona go lwantSha mathata a letlotlo go ya kae
pele ga ge e ewa (pankoroto)?

Dipaterone tSa dithekiSo tSa sehla

O swanetSe go kwesisa gore dithekiSo tSa se-
hla di huetSwa ke eng — mono gae le lefaseng
ka bophara. Mohlala: sehla sa pula ya go fetiSa
tekanyo kua Amerika se huetSa mebaraka ya
Afrika-Borwa ka tsela efe?

Maemo a gonabjale a dithekiSo

Ka tlwaelo mebaraka e bontSha maemo a a

itSego malebana le dithekiSo, eupSa maemo a

ga a tshepege, kudu ka ge dikakanyo ka ga

ona di amana le ka moso. Leka go bapatSa
karolo ya puno ya gago go ya ka dikakanyo
tSa letlotlo fela ngwaga le ngwaga, ntle le go
lebelela maemo a dithekiSo ka nako yeo.

Mohola wa go ba le ‘Leano la PapatSo’ ke
gore:

¢ O nalelengwalo leo le hlaloSago dinepo tSa
gago tSe di itSego le tSeo o kganyogago go
di phethagatsa;

* O maatlafaditSwe go tSea sephetho se se-
botse malebana le papatSo, go se na taba
ge dithekiSo di ka fetoga bjang goba bjang
ka morago; le

« Olemogile gabotse gore o ka phologa dikgo-
nagalokotsi go fihla kae (how much specula-
tion (risk) you are able to tolerate).




PAPATSO

Dipaterone tSa papatSo ya

lehea di huetSwa ke eng?

Go na le dintlha tSa mmalwa tSeo di huetSago
papatso ya lehea:

Nako ya ngwaga

Lehea le hwetSagala ka mehla mono Afrika-Bo-
rwa — eSitago le ge puno e fokola — seo se rago
gore bagwebi ga se gantSi ba bago le bothata
go humana lehea leo ba le nyakago. Balemi ba
phegiSana go humana dithekiSo tSe kaone mme
bao ba dulago mafelong a kgakala ba ka ba le
bothata go rekiSa dipuno tSa bona.

Lefelo le dinolofatSi tSa thwalo

PapatSo ya lehea ga e hlolele balemi bohle matha-
ta ka go swana — bao ba lego kgauswi le metse-
megolo goba ditsela tSe kgolo ga ba a lebanwa
ke mathata a magolo go swana le bao ba lemago
mafelong a kgakala bjalo ka tikologong ya dithaba
tSa Khwahlampa (Drakensberg). Victor Mahlinza
ke molemi wa kgauswi le Estcourt (KwaZulu-Nata-
la) mme o bega gore balemi tikologong ya gagwe
ba tia maatla mahlakoreng a mmalwa, eupSa ba sa
lebanwe ke mathata ka nako ya puno — ga go na
mabolokelo fao ba ka bolokago dipuno tSa bona, ka
fao ba tlamegile go laiSa mabele a bona thwii ge a
seno folwa ba a thothele mebarakeng ka ditsela tSe
di sa sepelegego. Se se ra gore papatSo go bona
ga se taba ye bonolo mme e ka ba amoga sebaka
sa go phegiSana le ba bangwe go rekiSa mabele a
bona ka dithekiSo tSa godimo.

KhwetSagalo ya mebaraka

Mmaraka wa mabele a rena o laolwa ke mokgatha-
tema wa gare, e lego mokgatlo wa “South African
Futures Exchange (SAFEX)”, wo 0 Somago bjalo ka
lefelo la go reka le go rekiSa. TiriSo ye e kgontShago
ya SAFEX e nyaka botsebi bjo bo itSego, ka fao

balemi ba bantSi ba tshepa bommaditsela go ba
hlahla goba go phetha papatSo legatong la bona.
Balemi ba swanetSe go leka ka maatla go kwesiSa
ka moo SAFEX e Somago ka gona. Molemi yo
mongwe le yo mongwe o swanetSe go kgona
go bota mmaditsela wa gagwe gore o tla leka ka
moo a ka kgonago go rekiSa mabele a gagwe ka
thekiSo ye kaone ye e kgonegago — ka fao balemi
ba swanetSe go reriSana le bommaditsela gantsi.

Tefo ya phapano ya lefelo

Go bohlokwa gore balemi bao ba rekiSago lehea
la bona gae ba tsebe seo “tefo ya phapano ya
lefelo” (location differential) e lego sona.

Re ka hlalo3a tefo ya phapano ya lefelo ka go
re ke ditshenyegelo malebana le thwalo ya go tSea
mabele polaseng ya gago le go a iSa lefelonggare
la papatSo kua Randfontein, Gauteng — ditshe-
nyegelo tSe SAFEX e di tloSa poelong ya gago.
Kgwebo ya gae ge e reka mabele lefelong leo la
Randfontein, le yona e tla lefa tefo ya phapano ya
lefelo. BarekiSi ba swanetSe go lemoga gore taba
ye e ka reriSanwa le SAFEX, ka gobane tefo ya
phapano ya lefelo e ka ba tshenyegelo ye e kopa-
nelwago. TheriSanong tsebo e a go maatlafatSa.

Bogolo bja puno

Ge balemi ba bolaile mabele, babapatSi ba kgona
go kgetha ka moo ba ratago mme dithekiSo e
ba tSa fase, seo se huetSago poelo ya molemi.
TSweletSo ya go feta tekanyo e gatelela dithekiSo
ka mehla mme e dira gore tSweletSo ya lehea
e se tliSetSe balemi poelo. Ke ka fao balemi ba
swanetSego go gopolela pele ka go rulaganya
dikontraka “tSa ka moso” (futures contracts)
le SAFEX goba dikgwebo tSa gae. Ge o0 se wa
hlacla mmaraka wa maleba, ga go na mohola go
tSweletSa lehea le le fetago leo o kgonago go le
diriSa ka nosi.

MADE POSSIBLE BY

THE MAIZE TRUST

“Seo se tiiSago mahlatse ke
mokgwa wa go nyaka dibaka
le go kopanya lerato la bo-
tlalo le tebelelopele.”

Bakgathatema ba bantSi ba nyaka go tseba le-
baka leo le dirago gore re iSe mabele dinageng
tSa ka ntle. Ngwaga le ngwaga, eSitago le maba-
keng a komelelo, Afrika-Borwa e tSweletSa lehea
le le fetago leo le ka diriSwago mono gae, ka fao
re swanetSe go romela pheteledi dinageng tSe
dingwe ka tekanelo. Mmaraka wo wa kiSontle
o thuSa go lekanyetSa tSweletSo ye e fetiSago
yeo e dirago gore dithekiSo tSa lehea la rena di
boele fase. DithekiSo tSe di tillego tSa mabele di
maatlafatSa balemi go beakanya bokaone le go
tSea diphetho tSe di lotegilego bokaone mabapi
le bokaakang bja lehea leo ba akanyago go le
bjala sehla se sengwe le se sengwe se sefsa. ¢

Taodiswana ye e ngwadilwe ke Jenny
Mathews, yo mongwe yo a ngwalelago
Pula/Imvula. Ge o nyaka tsebiso ya go
feta fa, romela imeile go
jenjonmat@gmail.com.




MADE POSSIBLE BY

THE MAIZE TRUST

okhure (Datura species) ke mohuta wa dimela

tSa mpholo wo o hwetSwago lefaseng ka bo-

phara; mono Afrika-Borwa go mela mehuta ye
mebedi ye megolo. Yona e tsebja ka maina a yona a
Selatini, e lego Datura ferox (“large thorn apple” goba
“groot stinkblaar”) le mohuta wa ka mehla wa Datura
stramonium (“thorn apple” goba “stinkblaar”). Phapano
gare ga mohuta wa mathomo (mohuta wo “mogolo”) le
wa bobedi (mohuta wo “monyane”) e sepelelana le bo-
golo bja meetlwa seenyweng sa sebopego sa “kgokolo”

goba “apola” ye nnyane.

Dimela tSe di phadiSana le dibjalo ka maatla go humana
phepo le monola le gona di kotsi go batho le diruiwa ka
ge e le mpholo. Pele ga ge puno efe le efe e amogelwa
bobolokelong bja semmuso, seSupo sa peu se se eme-
lago puno ye e itSego se a lekwa. SeSupo sefe le sefe sa
peu ya lehea sa boima bja 10 kg seo se akaretSago peu e

tee goba go feta ya mokhure, se tla ganwa ke molaodi wa
bobolokelo le gona lehea leo le ka se diriSwe kgwebong.

Morwalo ohle wa lehea o ka tShilafatSwa ke peu ya
semela se tee sa mokhure godimo ga hektare, ge peu yeo
e hlakana le peu ya lehea mola go folwa.

Ka kakaretSo dimela tSa mokhure di fihlela bogodimo bja
gare galm-1,5m, mme ditSweletSa medutona ye e tiile-
go yeo e bakiSago dibjalo monola. Matlakala ao a hlokago
boya a na le sebopego sa lee, goba ke a matelele a dikhu-
tlo ge e sa le a mafsa, mme a na le mmala wo motala wo

o kganyago ka godimo le ka tlase. Matlakala a a godilego
a ka fihlela botelele bjo e ka bago 20 cm le bophara bjo e
ka bago 20 cm; thito yona e na le boya.

Ge matlakala a pinywa ka leoto goba ka seatla, goba
a senywa ke sediriSwa, go tSwelela monkgo wo mobe
kudu. Mokhure mohlamongwe ke ngwang wo mongwe

Popego ya dikenywa mola dipetale tSa matSoba di
hlohloregile.

Mokhure wa mohuta wo mogolo (large thorn Ap-
ple) (Datura species) wo o sego wa butSwa, kga-
tong ya pele ga ge go bopega dikenywa (fruiting
bodies).

Dikenywa tSe di budulego tSa mehuta ye mebedi tSeo di
bontShago meetlwa ye menyane ya Datura stramonium
(mokhure wa ka mehla) le meetlwa ye megolo ya Datura
ferox (mokhure wo mogolo). Peu ya bobedi bja yona e
a bonala. Ka tlwaelo dikenywa di phatloga go ntSha
peu di sa dutSe thitong. Dikenywa tSa go butSwa tSe di
bontShwago mo di tloSitSwe thitong ka nepo ya taetso.

Dimelana tSe mpsha tSa mokhure tSe di lego kgatong
ya go gola ya matlakala a mane.

TAOLONGWANG




TAOLONGWAN

woo o hlaolwago gabonolo maSemong a rena,
mme leina la wona la ka mehla la Seafrikanse, e
lego “stinkblaar” (‘letlakalankga’), le tloga le hlaloSa
semela se gabotse.

MatSoba a masweu goba a mmala wa lebebe
a botelele bjo e ka bago 6 cm le sebopego sa pro-
mpeta, ao a hlaolwago gabonolo a tSwelela thitong
(at the multiple on the plant stems). Seenywa se
se lemogwago gabonolo ka meetlwa ye e tilego se
tSwelela morago ga tulafatSo mme se ka fihlela bo-
phara bja 4 cm. PutSong seenywa se fetoga mmala
wo mosotho ke moka se a phatloga mme dipeu tSa
dipapetlana tSa sebopego sa pshio tSa botelele bjo
e ka bago 3,5 mm - 4 mm di phatlalala ka fase ga
semela.

Semela se se phadiSana le dibjalo tSohle ka
maatla, go akaretSa le lehea. Ge ngwang wo o sa
laolwe semeetseng ge o seno lemogwa eupSa wa
tlogelwa gore o gole, o ka tShilafatSa tShemo sa ruri
dihleng di se kae.

Bohle re kile ra bona masemo ao diruiwa di sa
kgonego go fula maSaledi a lehea go ona ka baka
la go ba gona ga mokhure. Lebakeng la komelelo
diruiwa di fula dimela tSe mpsha tSa mokhure tSa
tsenwa ke mpholo. Semela se se feletSego sa
mokhure se kotsi, eupSa dipeu ke tSona di lego
mpholo go feta.

Ka tlwaelo dipeu tSa mokhure di hlakana le
peu ya lehea ka setShelong sa motShene wa go
fola ka nako ya puno. Ga go bonolo go hlaola
peu ya mokhure go dithoro tSa lehea ka disefo tSa
motShene wa go fola. Ge lehea le tShilafaditSwe
kudu ke mokhure go swanetSe go diriSwa sefo ye e
itSego ya masoba a 2,5 mm ka bophara le 5 mm ka
botelele go hlaola dipeu tSa mokhure dithorong tSa
lehea pele ga ge lehea le iSwa bobolokelong. Ka
nako ye nngwe peu e swanetSe go sefSa go feta
gatee go ntSha peu yohle ya mokhure seSupong
sa peu ya lehea.

Batho, go swana le diruiwa, ba huetSwa ke mpholo
ge ba ka metSa karolo efe le efe ya mokhure goba
peu ya wona. Le ge go le bjalo, gantSi mpholo wa
mokhure wo o tShilafatSago batho goba diruiwa ga
o bolaye.

Tekanyo ya 1 mg fela ya mpholo wo e ka
huetSa motho yo mogolo gore a bone dipono (hal-
lucinations) ka ge khemikhale ye e emiSa tiro ya
megalatshika bjokong le gona e SitiSa moSomo wa
megalatshika ye e laolago mesifa.

Ge go kgiwa matlakala a dimela tSe mpsha
ao a apeiwago bakeng sa sipiniSe goba mo-
rogo, mokgi o swanetSe go hlokomela gore a
se ke a kga le mokhure wo mofsa. Dipeu le
tSona di ka lewa ke bana ba banyane ka kotsi,
sephetho ya ba lehu. E ka ba kgopolo ye botse
go ruta bana ba gago e sa le ba banyane go
hlaola semela sa mokhure le ge e ka ba peu
ya wona.

MADE POSSIBLE BY

THE MAIZE TRUST

DibontShi tSa khuetSo ya mpholo diruiweng di
akaretSa tShiSinyego ya mesifa, bogafa (mania)
le khuduego ya kakaretSo ya diruiwa. Go ja ga
mokhure goba peu ya wona go hlola tSharakano
ya tsela ya tShilego ya dijo le dihlabi dimpeng
tSa dipere (colic). Ge o se na nnete o swanetSe
go reriSana le ngaka ya gago ya diruiwa se-
meetseng ge o bona diruiwa tSa gago di sa dire
ka moo o tiwaetSego.

Ngwang wo o ka laolwa ge o bonwa la mathomo
maSemong, morumong wa tShemo goba jarateng,
ka go o epolla, go o tomola goba go o hlagola ka
mogoma wa seatla. Dimela tSe mpsha le tSe di
godilego tSe di hlagotSwego di ka lahlelwa mo-
kgobong wa podiSwa fao mpholo wa ngwang wo o
tlogo hlahlamollwa ka mokgwa wa tlhago.

Le ge go le bjalo, go bohlokwa go fetiSa gore
dimela tSeo di SetSego di entSe peu di epelwe bote-
bong bjo bo fetago 60 cm, goba bokaone di fiSwe.
Motho yo a kgomago dimela tSe tala ka diatla, o
swanetSe go hlapa gabotse. Go kaone go rwala
ditlelafo ka mehla.

MaSemong ao a lemilwego mengwang ya
tlakalaphara e ka laolwa ka dikhemikhale tSe mma-
lwa ge mengwang e laolwa leheeng. Mokhure o ka
atafala ge dibjalo tSa tlakalaphara tSa go swana le
sonoplomo di bjalwa le lehea ka go Sielana lena-
neong la phetoSopSalo. Ka fao go bohlokwa go
fediSa mokhure ofe le ofe ka tshwanelo, woo o ka
tSwelelago leheeng leo le Sielanwago le dibjalo tSe
dingwe ka mokgwa wa phetoSopSalo.

Dimela tSa mokhure tSeo di ka phologago
kgaSetSo ya khemikhale di swanetSe go tomolwa
ka diatla pele ga puno.

Mokhure o ka laolwa leheeng pele goba mora-
go ga ge dimelana tSe nnyane di tSwelela mmung
ka go o gaSetSa ka Imazapyr (150 g ya setswaki se
se Somago godimo ga litara), gammogo le Glypho-
sate (150 g godimo ga litara) — gaSetSa dilitara tSe
di Supago tSa motswako wo godimo ga hektare.

Mokhure wo o melago gabotse o ka laolwa ka
moo go kgontShago ka motswakotii wa Glyphosate
wa 350 gllitara; gaSetSa dilitara tSe pedi go ya go
tSe tharo tSa motswako wo godimo ga hektare. Ele-
lwa gore Glyphosate ke sebolayangwang seo se sa
kgethego (non-selective herbicide), ka fao dimela
tSeo di sa swanelego go gaSetSwa ka Glyphosate
(non-targeted plants) di ka bolawa.

KgonthiSa gore o kgona go hlaola mokhure
masemong a gago gore tShilafatSo efe le efe ye
e ka bago gona e laolwe semeetseng. g

Taodiswana ye e ngwadilwe
ke molemi yo a rotseg diro.




MADE POSSIBLE

BY OPOT

Fankase ya
ye e hlaselago sonoplomo
le dinawasoya

BOLWETSI

Phetelo ya “ Sclerotinia” ye e tsenego hlogong ye e golago ya sonoplomo. (SeswantSho: André Nel, ARC-GCI)

alwetSi a a hlolwago ke mohuta wa
Mfankase wa Sclerotinia a huetSa di-

bjalo tSe mmalwa tSe bohlokwa tSe di
bapatSwago mono Afrika-Borwa le lefaseng ka
bophara. Dibjalo tSe bohlokwa tSe di hlaselwago
ke fankase ye di akaretS8a menawa, sonoplomo,
kanola, bontsi bja merogo, motSoko, dimela tSe
ntSi tSa matSoba tSe di melago selotong, le ge e

ka ba dikenywathapo.

BolwetSi bjo bo hlolwago bo tsebja ka kakaretSo
ka leina la “mouta wo moSweu” (white mould). Bo
ka hlasela dikarolo tSa go fapana tSa dibjalo mme
bo ipontSha ka mekgwa ye e fapanago gannyane
dibjalong tSa go fapana. BolwetSi bjo bo ka hlola
tshenyo ye kgolo le tahlego ya ditseno ge bo hlase-
la sonoplomo le dinawasoya.

Fankase ye e Swahlelago dibjalo, ye e
tSweletSago dimilione tSa dikapeu (spores), e rata

maemo a a fodilego a monola, eup$a e hwetSwa
ditikologong tSe di fapanago kudu (widely different
ecological situations).

Dibont$hi le ditShupo lephelong
Mehuta ya fankase e bontSha dikgato le maemo a
mmalwa ao a hlaolegago.

TShupo ya mathomo ya bolwetSi bja mouta
wo moSeu bjo bo hlolwago ke fankase ya “scle-
rotinia” e bonala bokagodimong bja dikarolo
tSa dibjalo tSeo di fihlelwago ke moya. Fankase
(pathogen) e tSweletSa seo se bitSwago “myce-
lium”, e lego ditlhale tSe telele tSeo di katologago
ge fankase e tsenela ditlhale tSa sebjalo go hu-
mana phepo.

Kgatong ye e latelago kgobelo ya phepo, di-
tlhale tSa “mycelium” di kopana go bopa dipopego
tSeo di kgontShago mohuta wo wa “Sclerotinia” go
phologa mmung ka bowona, le ge semela seo se
fepago fankase se se gona.

Ka fao mohuta wo wa fankase o reetSwe leina
la wona go ya ka popego ye e thatafaditSwego
(lentSu le “sclerosis” le Supa ‘thatafatSo’).
Fankase ya “Sclerotia” e bontSha lekgapetla le
lethata la mmala wo moso ka ntle le wo moSweu
go ya go boSweu bja lebebe ka gare. Ka tlwaelo
difankase tSe ga di bonale gabonolo mmung. Di
fapana ka sebopego mme kgaolagare ya tSona
e ka ba 2 mm go ya go 5 mm; di ka fihlela 25 mm
ka botelele le ge tSe dingwe e ka ba tSe nnyane
tSa botelele bja 0,5 mm go ya go 3 mm fela.
Difankase tSa “Sclerotinia” tSeo di ikepetSego lla-
geng ya mmu yeo e kgohlaganego (plough layer)
di ka dula di huetSa dibjalo lebaka le e ka bago
mengwaga ye mehlano.

Ka lebaka le go bohlokwa kudu gore o phafogele
bolwetSi bjo mme o thibele phetetSo ya bjona seme-
etseng ge o bolemogamasemong agago. Katlwaelo
phetetSo e diragala go tloga mmung go ya sebja-
long, e sego go tloga sebjalong go ya go se sengwe.



BOLWETSI

Boima bja tlhale ya fankase (Sclerotinia myce-
lium) ye e fetSego hlogo ya sonoplomo bo dira
gore sonoplomo e wele fase. (Seswant$ho:
André Nel, ARC-GCI)

Fankase ya “Sclerotia” e ka hloga ka mekgwa ye
mmalwa. Mokgwa wo mongwe ke go tSweletSa
“kenywa” ya sekatokwane (mushroom-like fruiting
body) yeo e bitSwago “apothecium”. “Dikenywa”
tSe (e tee goba go feta), e lego dipapetla tSe koto
tSa mmala wo o itSego (fleshy coloured discs),
di hloga fankaseng tSa golela godimo go fihlela
bokagodimong bja mmu, fao di tSweletSago dimi-
lionemilione tSa dikapeu (asco-spores ) lebakeng
la matSatSi a se makae. Mahlatse ke gore dikapeu
tSe, tSeo di se nago mmala, di phologa mat3atsi a
se makae fela ge di sa hwetSe sebjalo/semela seo
di ka phelago ka sona.

Le ge go le bjalo, tlhogo goba tswalo ya
fankase e diragala ka baka la go tSwelela thwii
ga ditlhale (hyphae strands) tSeo di hlogiSwago
ke seo se ntShwago ke sebjalo/semela seo
fankase e phelago ka sona. Ditlhale tSe di
fetetSa seo se bitSwago “plane crown” sa se-
bjalo le dikarolo tSe dingwe tSa sebjalo tSeo di
kgwathago mmu.

DibontShi tSa polo ya thito ya sonoplomo di
laetSa “scletoria” yeo e golago mokong wa
thito. (Seswant$ho: André Nel, ARC-GCI)

Mokgwa wa boraro woo fankase ye e ka melago ka
wona ke go tSweletSa ditlhale (mycelium) ka bontsi
tSeo di hlolago bolwetsi bjo Soro sonoplomong, bjoo
bo bitSwago “pono ya sonoplomo” (sunflower wilt)
goba “polo ya motheo wa thito” (basal stem rot).

Sonoplomo

Mehuta ye megolo ya phetetSo yeo e hlaolwago
sonoplomong ke: polo ya motheo wa thito le pono
ya dibjalo, woo o ka bonwago sebjalong fao thito-
tona e tSwelelago mmung; polo ya hlogo, ke go re
letSoba la sonoplomo (sclerotium head rot), woo o
ipontShago ka podiSo ye e feletSego ya letSoba la
sonoplomo; le polo ya thito (sclerotium stem rot),
woo e lego phetetSo ye e tseneletSego ya thito ya
sonoplomo. Dibjalo tSeo di fetetSwego di a pona
goba di a bjalologa (di weSwa fase ke phefo).

Dinawasoya
Bolwetsi bja polo ya thito goba mouta wo moSweu
bjoo bo hwetSwago dinawengsoya, bo hlolwa ke

Mohlala wa fankase ya “ Sclerotinia” thitong ya sebjalo.

MADE POSSIBLE
BY OPOT

“Apothecia” yeo e tSwelelago go “sclero-
tia” bokagodimong bja mmu. (SeswantSho:
FJ Kloppers Pannar Seed)

mohuta wa “sclerotinia sclerotiorum” wa fankase.
Ka tiwaelo dibontshi tSa bolwetsi bjo ga di bonale
go fihlela mola bogodimo bja dibjalo bo thibela
letSatSi ka baka la go kopana ga dibjalo direing, seo
se hlolago klimate ya boSidi (humid microclimate).
BolwetSi bjo bo bonala gantSi maSemong ao a sa
noSetSwego, ge pula e nele kudu, le ge e ka ba
dinawengsoya tSeo di noSetSwago.

Ka tlwaelo go pona ga matlakala le go hwa
ga dibjalo ke ditShupo tSa phetetSo. Ditlhale tSa
fankase di bonala dithitong, matlakaleng le dipho-
tiweng tSa dibjalo. Mabadi a tSwelela dithitongtona le
makalanengthoko (side branches) mme ge bolwetsi
bo iphile maatla dithito di bonala di SweufaditSwe le
gona di kgeretlilwe. Difankase (sclerotia) tSe kgolo
tSe ntsho tSe di fapanago ka sebopego le bogolo
di hlolega bogareng bja thito, mme diphotiwa di a
SoSobana, di dula di fetetSwe goba go tSwelela di-
fankase tSe ntsho bakeng sa tSona.

Madimabe ke gore ge nawasoya e ka bunwa
ka nako ye peu e tla ba e tShilafaditSwe ke fankase.

Bolaodi le taolo

Dintlha tSe bohlokwa malebana le taolo ya
fankase ye sonoplomong le dinawengsoya ke:
go kgetha mehuta yeo e lwantShago phetetSo;
go diriSa mekgwa ya tSweletSo ya go swana le
phetoSopsSalo, fao dibjalo tSe di Sielanwago le
mafulo le mabele a dithoro tSe nnyane — mo-
kgwa wo o fokotSago boSoro bja phetetSo; le
go se bjale maSemong ao a tShilafaditSwego ke
fankase. Sikologa go bjala peu yeo o e bunnego
masemong ao a bego a tShilafaditSswe, mme o
tiiSe taolo ye botse ya mengwang efe le efe ya
tlakalaphara yeo e phediSago fankase ye.

KakaretSo

Ithute go hlaola phetetSo ya “sclerotia” sono-
plomong le dinawengsoya tSa gago gore dikgato
tSa taolo ya lebakatelele tSe di swanelago di phe-
thwe ka nako. ¢

Taodiswana ye e ngwadilwe ke
molemi yo a rotsego modiro.



MADE POSSIBLE
BY OPOT

b ¢ e TR T

-'*_f".-a.!'*.'-u

F

T

v

"~

L]

Bothuia bjo bo hlolwago
ke legogo le le bopegago
bokagodimong bja mmu

Sonoplomo e swanetse go hlokomelwa ka sedi ye
kgolo go tloga motsotsong wo peu e beilwego mmung!

olemi a ka phetha se sengwe le se
M sengwe ka nepagalo ge a bjala so-

noplomo, go tloga ka peakanyo ya
seloto go ya go botebo bja pSalo go ya go
kakanyo ya palo ya dibjalo godimo ga hek-
tare, eupSa a lebala gore dibjalo tSe nanana
tSa sonoplomo di huetSwa gabonolo kudu ka
nako yeo di tSwelelago mmung.

TSwelelo ya dibjalwana tSe mpsha mmung ke
ntlha ye bohlokwahlokwa malebana le kitlano
ye e nyakegago go kgonthiSa puno ye e kgo-
negago. Ka tlwaelo seo se hlolago tSwelelo ye
e fokolago, ke popego ya legogo bokagodi-
mong bja mmu.

Bokagodimong bja mmu woo peu ya so-
noplomo e bjalwago go wona go ka bopega
legogo le lekoto leo le sa tsenegego, sephetho
ya ba dibjalo tSe di sa tSwelelego ka go lekana,
seo se bonalago ka dikgoba tShemong. Sono-
plomo e bjalwa selemogare mola go omile le
gona go fiSa, le mola dipula t3a ditladi di nago
ka go Sielana. Meetse a monwa ke dikarolwa-
na tSa mmu mme a swarwa ke tSona. Ge di-
pula tSe di nago ka potlako le gona ka maatla
di latelwa ke matSatSi a a fiSago, klimate e
Soma bjalo ka onto ye e “pakago” mmu, mme
gwa bopega legogo le lekoto bokagodimong.

Sonoplomo le ge e mela ka maatla, ga e kgone
go phunya legogo le ka pela — gantsi ebile ga
e tSwelele legogong leo. Sephetho e tla ba go
diega ga dibjalo go tSwelela mmung goba di-
kgoba tSe kgolwanyana direing.

Mabu a a fapana mme a mangwe a kgo-
hlagana gabonolo go feta a mangwe goba
go bopega legogo gabonolo bokagodimong
bja ona. Mabu a letsopa ga a bopege legogo
gabonolo go swana le a sehlaba le a sehlaba
se se tswakanego le seloko, ka ge letsopa le
phuSugana go feta mehuta yeo ye mengwe.
Ntlha ye nngwe ye e huetSago popego ya
legogo ke bokaakang bja dibolang mmung
— kgonagalo ya popego ya legogo e fokotSega
go ya ka koketSego ya dibolang, seo se holago
balemi bao ba diriSago mokgwa wa go se leme
selo (no-till farming), gobane mabu ao a tletSe
dibolang.

TShemo ye ka tlwaelo bokagodimo bja
yona bo bopegago legogo gabonolo, ke yeo e
lemilwego gabedi gararo go beakanya seloto,
mmu wa Sala o na le phopholego ya lerupu-
rupu.

Nkile ka botSiSa molemi wa kua Leboa-
Bodikela, yo a SetSego a tSweleditSe sonoplo-
mo mabung a sehlaba lebaka la mengwaga ye
20 ye e fetilego, gore yena o dirang go phema

bothata bja popego ya legogo bokagodimong
bja mmu, mme a nkaraba ka go tiiSetSa a re:
“Duisendpoot, duisendpoot, duisendpoot!”

LentSu le ‘duisendpoot’ (legokolodi) le
diriSwa ka tlwaelo mono Afrika-Borwa go Supa
sediriSwa seo leina la sona ka Seisimane e
lego “rotary hoe” (sehlagoditokologi). Go
bohlokwa kudu gore sehlagodi se se diriSwe
KA NAKO YE E NEPAGETSEGO ka ge di-
bjalwana tSe nanana tSa sonoplomo di se-
nyega gabonolo ge moSomo wo o ka phethwa
mola di sa tSwelela mmung.

MeSomong yohle ya polaseng ga go na seo se
lego bohlokwa go feta nako! MotSweletSi wa
sonoplomo o na le lebaka le lekopana fela la
go tsena tShemong ka sehlagoditokologi — pele
le morago ga lebaka leo la maleba kgonagalo
ya go senyega ga dibjalwana tSe nanana e a
gola.

MotSweletSi yo mongwe le yo mongwe
wa sonoplomo o swanetSe go leka go hlagola
tShemo ya gagwe gatee ka sehlagoditokologi
ka letSat3i la boraro morago ga pSalo. Ka nako
yeo sonoplomo e tla ba e se ya ba ya tSwelela
mmung mme sediriSwa se se tla phuSula
bokagodimo bja mmu go nolofatSa tSwelelo



ya dibjalwana. Go feta fao tiro ye e tla senya
mengwang yeo e thomilego go hloga kgauswi
le bokagodimo bja mmu — peu ya sonoplomo
yona e tla ba e beilwe botebong bja go feta fao.

Go hlagola gatee ka sehlagoditokologi go
ka lekana go kgonthiSa tlhogo ye botse ya peu
ge pula e sa ne morago ga fao. EUPSA ge pula
e ka na gape pele ga ge sonoplomo e tSweletSe
mmung tShemong yohle, gona o tla swanela
go akanya go diriSa sediriSwa seo gape go
kgonthiSa gore dibjalo tSohle di tSwelela gabo-
tse mmung. MoSomo wo e tla ba wona wo o ka
bago kotsi.

Tlhagolo ya bobedi e ka ba kotsi ka ge peu
ye nngwe e tla ba e hlogile mola ye nngwe e se
ya ba ya hloga, mme go feta fao go bopegile
legogo leo le swanetSego go phusulwa! Le ge
ka kakaretSo bokgoni bja sehlagoditokologi bo
le kaone ge se sepediSwa ka lebelo, moSomong
wo (tlhagolo ya bobedi) go ka ba kaone ge se
sepediSwa ka go nanya go kgonthiSa gore peu
ye e hlogilego e se ke ya epollwa goba dibja-
lwana tSeo di tSweletSego mmung di se robege.

KeletSo ye nngwe ye e ka thuSago ke gore
moSomo wa go hlagola ka sehlagoditokologi
o0 swanetSe go phethwa ka mathapama ge go
fiSa mola letSatSi le hlabile gabotse le gona
bokagodimo bja mmu bo omile. Lebaka ke
gore maemong a mohuta wo dibjalwana t3a
sonoplomo di tla ba di ponne ganyane le gona
di kobega gabonolo, seo se fokotSago go se-
nyega ga tSona. Tshenyo e tla ba gona, eupsa
e ka fokotSwa ka go phetha moSomo wo ka
tthokomelo. Nneteng balemi ba bangwe ba
akanya tahlego ye e ka bago gona mme ba
oket3a peu ye ba e bjalago go ya ka kakanyo
yeo. Go akanywa gore go lahlega tekanyo ya
5% ya dibjalo nako ye nngwe le ye nngwe ge
tShemo e hlagolwa ka sehlagoditokologi.

Molemi ofe kapa ofe ga a swanela go no
romela mootledi maSemong a gagwe gore a
tSwele pele ka moSomo wa go hlagola ka se-
hlagoditokologi — go bohlokwa go fetiSa gore
molemi ka noSi a lekole tshepelo ye ka leihlo
le bogale! ¢

Taodiswana ye e ngwadilwe ke Jenny Mathews,
yo mongwe yo a ngwalelago Pula/Imvula.

Ge o nyaka tsebiso ya go feta fa, romela

imeile go jenjonmat@gmail.com.

Grain SA e boledisana

a Lenaneotlhabollo la Grain SA ba
Bile ba swara moletlo wa bona wa go
rweda balemi ba ba itlhaolago diala ka
17 Oktoboro 2013. Moletlo wo o swarwa go
tumiSa bao ba kgonnego go phetha mediro ye e
kgethilwego — kudu go Mohumagadi TO Mdluli e
be e le letSatSi leo a ka se kego a le lebala! O ile
a bewa Molemi wa Ngwaga yo a lemago fela go
iphediSa (Subsistence Farmer of the Year), mme
godimo ga fao bophelo bja gagwe le mekgwa ya
gagwe ya go lema e ile ya fetoga ka go sa felego
ka letSatSi leo.

Mohumagadi TO Mdluli ke molemi motseng wa
Mhlozeni, sebaka se e ka bago 40 km go tloga Win-
terton kua KwaZulu-Natala. Ga se a ka a ba le se-
baka sa go tsena sekolo ka tshwanelo, eupSa taba
ye ga se ya mo SitiSa go phetha toro ya gagwe ya
go ba molemi. O na le tokelo ya go diriSa dihektare
tSa 2 tSa nagatemego le dihektare tSe 50 tSa phulo
ye e hlakanetSego; hektareng e tee o be a dutSe a
bjetSe lehea la go dulafatSwa ka mokgwa wa “open
pollination” mengwaga ye mentsi. Ka 2009 a tsena
sehlophathuto sa Grain SA mme maikemiSetSo a
gagwe malebana le mohuta wa khalthiba ye a e
diriSago a fetoga, a thoma go diriSa khalthiba ya
sebjalebjale ye e loketSego “roundup” (roundup
ready). O ile a godiSa maitekelo a gagwe go fediSa
mengwang tShemong ya gagwe ka dikhemikhale
tSeo a bego a di gaSetSa ka segaSetSi sa mo-
huta wa kanapa (knapsack sprayer), le ge a be a

swanetSe go rwala meetse ao a a gilego sebaka sa
dikilometara tSe 2 go tloga tShemong!

Lebakeng le le fetlego o be a lema nagate-
mego ya gagwe ka diatla, eupSa kopanong ye e
kgethilwego ya Oktoboro o ile a thopa sediriSwa sa
“TR 430 Rotavator” seo a se filwego ke khamphani
ya Husqgvarna, mme go tloga fao mekgwa ya gagwe
ya go lema e fetogile kudu. Pele barwa ba bararo ba
Moh Mdluli ba ile ba mo thuSa go phetha meSomo
yohle ka diatla, e lego go beakanya tShemo, go
bjala peu le go tShela monontsha. Ba ile ba tSea
dibeke tSe e ka bago tSe tharo go bjala hektare e
tee fela. Ka dithamo tSa gagwe tSe mpsha ba tSea
matSatSi a mararo fela go beakanya le go bjala hek-
tare yeo! Se se mo kgontshitSe go lebantSha Sedi le
methopo hektareng ya bobedi, fao bjale a kgonnego
go bjala dinawa tSa go oma, matapola, dipotata le
lehea. Mola nakong ya go feta a ilego a hlaka kudu
go tSweletSa dijo tSe di ka swarelelago ba lapa la
gagwe ngwaga ka moka, gonabjale o kgona go ba
fepa gabonolo, gwa ba gwa Sala pheteledi yeo a ka
e bapatSago.

Morago ga kopano yeo e kgethilwego, fao
ba Husqvarna ka sebele ba mo abetSego se-
foka sa gagwe, Moh Mdluli o ile a etelwa ke
ba khamphani yeo go mo SupetSa sediriSwa
sa TR 430 le go mo mmontSha ka moo a ka
se diriswago ka botlalo. Mna Clayton Basson
wa lekala la Husqvarna la Winterton o hlwele
moso wohle le Moh Mdluli go mo rutantSha ka
tshwanelo ka moo a swanetSego go dirisa le

TSEBISO

Ie...

go hlokomela sediriSwa sa gagwe sa “TR 430
Rotavator”.

Sephiri sa Moh Mdluli mabapi le katlego se
amana le go dumela ga gagwe go ithuta ka ba
bangwe le go diriSa tSeo a ithutilego tSona po-
laseng ya gagwe. Mathomong o be a sa kgone
go reka peu ya go tura ya lehea le le loketSego
“roundup”, mme a swanela go boloka tShelete
dikgwedi tSe mmalwa gore a reke peu ya matho-
mo. Ka ge a be a hloka metShene o ile a kwana
le molemi wa gae go lema masemo a gagwe ka
kontraka, eupSa ka baka la ditshenyegelo tSa
godimo, a fetolela go mokgwa wa go se leme
selo (no-till system). O dirile bjalo gore a kgone
go tSweletSa dibjalo tSa gagwe ka ditshenyegelo
tSa fase tSe di kgonegago le go diriSa mekgwa ye
e swarelelago bokaone.

PhiSego le mafolofolo ao Moh Mdluli a phe-
thago bolemi bja gagwe ka ona, a a bonala le gona
a a fetela, ka fao ga o tloge polaseng ya gagwe o
sa ikwe o tutueditSwe. Moh Mdluli o bontShitSe gore
go humana mekgwa ye e lebanego ya bolemi ye e
atlegiSago, motho ga a hloke makgolokgolo a di-
hektare goba metShene ya sebjalebjale. Ke thupiSo
le boineelo bja molemi bjoo bo phethago fao a lebi-

lego gona. ¢

Taodiswana ye e ngwadilwe ke Jurie Mentz,
Molomaganyi wa Tlhabollo wa Lenaneotlhabollo
la Balemi la Grain SA. Ge o nyaka tsebiso ya go
feta fa, romela imeile go jurie@grainsa.co.za.



TSHEPEDISOTAOLO

- sehlokwa goba morwalo?

shepediSotaolo ya kgonthe, goba re
Tka re taolo ye botse ya mangwalo
(paper work), ga se seo se kgonwago
ke mongwe le mongwe, eup$a ke ntlha ye

bohlokwahlokwa mabapi le katlego ya kgwe-
botemo ya sebjalebjale.

Ge re bona lent3u le ‘ofisi’, re gopola mangwa-
lo goba seo se bitSwago ‘TshepediSotaolo’. Ra
naparare: “Aowa, nna ke molemi, ga ke mong-
wadi, ke rata go diriSa sepanere bakeng sa
pene.” Madimabe ke gore taolo ya mangwalo
ke karolo ye bohlokwa ya bolaodi bja kgwebo-
temo ya sebjalebjale, e ka ba kgwebo ye kgolo
goba ye nnyane.

Ga go na taba ge eba wena molemi/mo-
laodi ka sebele o ela tshepediSotaolo kgwe-
bong ya gago hloko goba o thwala yo mongwe
go dira bjalo — tabakgolo ke gore motho yo a
itSego o swanetSe go amogela boikarabelo

malebana le ntlha ye, eupSa mafelelong wena
molemi/molaodi o swanetSe go ikarabela.
Karolo ye nngwe le ye nngwe bolaoding
bja kgwebo ya gago e nyaka mokgwa wo o
itSego wa ‘tlhhokomelo ya mangwalo’. Ge o sa
ele tshepediSotaolo hloko ka botlalo o ka tsen-
ya katlego ya kgwebo ya gago kotsing. Ge o
SaetSa taolo ya mangwalo o ka se kgone go
bokela distatamente tSa letlotlo tSe di nyake-
gago, go no fa mohlala — ke go re Statamente
ya Ditseno, LenanetekanyetSo le Statamente
ya Tshepelo ya KheSe — go kgonthiSa sephe-
tho sa letlotlo, maemo a letlotlo le maemo a
tshepelo ya kheSe kgwebong ya gago. Ntle le
tsebiSo ye o ka se tsebe maemo a katlego ya
kgwebo ya gago lehlakoreng la letlotlo.
Kgwebong ya mehleng yeno go bohlokwa go
fetiSa gore mong/molaodi wa kgwebotemo efe
le efe a be le ofisi ya kgonthe fao mangwalo a
a amanago le kgwebo ya gagwe a elwago hloko

ka tshwanelo.Bokaone e ka ba ge ofisi e le lefelo
le le hlaotSwego leo le SomiSwago go bokela,
go sepediSa, go diriSa le go boloka tsebiSo
malebana le taolo. Le ge go le bjalo, go ya ka
bogolo bja kgwebo, ofisi e ka ba mo gongwe le
mo gongwe fao go lebanego, eSitago le sekhut-
long sa bojelo goba sa borobalo.

Go thoma ‘ofisi’ ya gago, o swanetSe go ba
le tafola/teske, setulo/ditulo, lefelo la go boloka
difaele, mogala (sellathekeng) wo o nago le
dinolofatSi tSa fekse le melaetSa (voice-mail),
mmepe wo o feletSego wa polasa ya gago, me-
bepe ya mmu le ye mengwe ye e nyakegago,
boto ya ditsebiSo, almanaka le dingwalelo tSe
di nyakegago. Ka morago o ka okeletSa dilo
tSa go swana le khomphuthara, motShene wa
go dira difotokopi, dikabinete tSa go boloka di-
faele, bjalobjalo. Hle se reke dilo tSa go tura
mathomong — khatepokisi ya diapola e ka ba
kabinete ye botse ya difaele gobane difaele tSa
ka mehla di tsena gabonolo ka go yona, ebile o
ka e kgabiSa ka go e penta!

Le ge go le bjalo, ditthamo tSe di boletSwego
ga di na mohola ge di sa diriSwe ka tshwanelo.
Ka fao sekamehla sa ofisi se se beakantSwego
gabotse (systematic office routine) se bohlo-
kwa. Tatelano yeo ka yona o phethago
moSomo wa taolo ofising ya gago e kgethwa ke
wena — bohlokwa ke go ela moSomo wo hloko
ka tekanelo.

¢ Ofisi ya polaseng — sehlokwa goba morwalo?

Ela ngwalelano (mangwalo) yohle ye o e
amogetSego hloko ka tekanelo. Thoma ka go
boloka mangwalo difaeleng tSa lebakanyana tSe
di latelago:

* “Mangwalo a a tsenago”, e lego faele ya go
boloka mangwalo lebakanyana gore a elwe
hloko ka morago;

* “Mangwalo a a swanetSego go elwa hloko”, e
lego faele ya mangwalo ao a swanetSego go
elwa hloko semeetseng; le

* “Mangwalo a a bolokwago”, e lego faele ya
go bolokela mangwalo sa ruri mola lengwalo
le le itSego le etSwe hloko.

Bjale ela mangwalo ao a nyakago Sedi hloko.

Elelwa gore go bohlokwa go fetiSa go dira

dikopi tS8a mangwalo ohle ao a romelwago kae

goba kae le go di boloka faeleng.

Tlhokomelo ya mangwalo ohle a mothopo
(source documents) malebana le dikwano tSa le-
tlotlo (financial transactions) go ya ka mokgwa
ofe le ofe wo o diriSwago (wa seatla goba wa kho-
mphutha), e swanetSe go phethwa ka tekanelo,
gomme mangwalo ao a bolokwa ka thulaganyo
go ya ka mehuta ya mangwalo a mothopo. Go
ya ka melao le melawana ya motShelo mangwalo
a a swanetSe go swarwa lebaka leo le sego ka
fase ga mengwaga ye mehlano, a mangwe ebile a
swanetSe go bolokwa sa ruri.

Ela tshwaro ya bohlatse (record-keeping) le
mangwalo a mangwe hloko ao a amanago le ditaba
tSa moSomo, go swana le InSorense ya go hloka
Mmereko (UIF) le tSe dingwe, bohlatse mabapi le
metShene, bohlatse mabapi le tSweletSo, taolo ya
matlotlo le diphahlo, bjalobjalo.

Godimo ga fao go sa na le poloko ya semmuso
ya mangwalo difaeleng — “Ga ke rate go Soma ka
mangwalo mme go sa SetSe ao a swanetSego go
bolokwa faeleng.” Se lebale gore le ge o dirisa
khomphutha o tla dula o na le mangwalo a popego
ka mehla ao o swanetSego go a boloka difaeleng.

Ntle le tsela ya kgonthe ya go boloka ma-
ngwalo difaeleng o ka senya nako ye ntSi go lota ao
0 a hlokago. Ka fao poloko ya mangwalo difaeleng
e swanetSe go phethwa ka mokgwa:

* Wo o lego bonolo le gona o ka diriSwago ntle le
bothata;

* Wo o bolokago le go diriSa sebaka ka moo go
kgontShago;

* Wo o nolofat§ago go lotwa ga mangwalo; le

* Wo o dumelago gore tsela ye e diriSwago e fe-
tolwe gabonolo.

TselatShupane (index system) yeo difaele di
hlopshago ka yona, e bohlokwa. Go bohlokwa
gape go ngwala mangwalo ao a swanetSego go
bolokwa faeleng dinomoro gore a lotwe le go
bolokwa gabonolo ka bofsa le gona ka nepagalo.

Go feta fao o swanetSe go SetSa peakanyo
le thokomelo ya ditiragalo tSe bohlokwa ka te-
kanelo. Kalentara ya lebotong goba poto ya
ditsebiso e thuSa kudu go hlokomela le go elelwa
matSatSikgwedi, ditiro le dipeano tSe bohlokwa.

Ka fao, go kgona go kaonafatSa tshepe-
diSotaolo ya gago o swanetSe “go hloma ofisi”
mo gongwe gore o kgone go ela taolo hloko ka
tshwanelo. Phetha moSomo wa taolo ya “ofisi”
letSatSi le letSatSi, eSitago le ge e le boSego. Ge
o sa kgone go o ela hloko letSatSi le letSatsi, leka
go dira bjalo beke le beke goba kgwedi le kgwedi,
go ya ka bontSi bja moSomo. Ge o hlakiswa ke
mosomo wa taolo o ka tsena thuto go humana
bokgoni bja go sepedisa ofisi ka tshwanelo.

Ge e sepediSwa ka tshwanelo, ofisi e tla ba
kokwane ya kgwebo ya gago malebana le peaka-
nyo, thulaganyo, tiriSo le taolo. TshepediSotaolo
ya kgonthe e tla tiiSa moya wa maikutlo a ma-
botse malebana le kgwebo ya gago, mme ge go
ka ba le dipotSiSo go tla ba bonolo go humana
mangwalo a a thekgago phetolo ye e nyakegago.
TshepediSotaolo ya kgonthe e tla bopa seswantSho
sa kgwebo ye o kgonago go e laola ka botlalo le
gona e tla hlola potego malebana le kgwebo ya

gago. @

Taodiswana ye e ngwadilwe ke Marius Greyling,
yo mongwe yo a ngwalelago Pula/Imvula.

Ge o nyaka tsebiso ya go feta fa, romela

imeile go mariusg@mcgacc.co.za.

